
Isu hubungan antara kaum di negara ini amat menarik diperkatakan, tetapi juga dianggap sensitif. Memperkatakan mengenai hak dan kepentingan kaum masing-masing adalah perkara biasa, tetapi apabila membabitkan kaum lain, ini menimbulkan masalah. Hal ini kerana Malaysia merupakan negara majmuk yang terdiri daripada kaum Melayu, Cina, India dan kaum-kaum etnik lain. Masyarakat majmuk yang bersatu-padu 
merujuk kepada masyarakat yang terdiri daripada beberapa  bangsa yang  hidup  secara  bermuafakat, misalnya  kehidupan  di kawasan kejiranan di desa dimana semua kaum saling membantu antara satu-sama lain. Tidak  dapat  dinafikan,   perkara  ini  menjadi   satu  isu  yang  sedang  hangat diperkatakan di dada-dada akhbar sekarang.

Sehingga saat ini, Malaysia berupaya mengekalkan cara hidup rakyat yang aman, damai dan harmoni.  Hal ini menjadikan Malaysia negara yang selamat dan telah menjadi model kepada negara lain terutama negara yang sedang membangun. Perkara ini dapat dilihat menerusi coretan Ibrahim Abu Shah iaitu, 
"Malaysia has a commendable record in this area. Its religious, ethnic and linguistic minorities live in peace and harmony in a way that has few parallels in the world. Minorities are allowed to practice and preserve their culture and languages. "
Menurut coretan Ibrahim bin Abu Shah ini, beliau mengatakan bahawa Malaysia mempunyai rekod yang cemerlang dalam hal perkauman. Beliau menyebut bahawa rakyat yang hidup di Malaysia boleh hidup dalam aman dan damai walaupun berlainan  agama   dan   etnik   kerana   mereka   dibenarkan  untuk mempraktikkan agama dan bahasa mereka di tanah air kita, Malaysia.   Secara optimis,  kita telah  dapat  melihat keupayaan pemimpin kita yang  sehingga sekarang mampu mengekalkan tahap keamanan negara kita hampir setengah abad. Hal ini meyakinkan kita bahawa 
formula perkongsian kuasa sekarang boleh dijadikan landasan kukuh untuk mengekalkan perpaduan rakyat. Hal ini dapat dibuktikan menerusi sejarah kita dimana Perdana Menteri kita yang pertama, 
Tunku Abdul Rahman Putra Al-Haj, yang telah memperkenalkan sistem dan pemerintahan berbentuk demokrasi. Sistem ini telah membentuk sebuah parti politik iaitu Parti Perikatan  UMNO-MCA-MIC.  Sistem ini telah mendapat kejayaan besar  apabila memenangi  51   daripada 52  kerusi pada waktu itu. Kejayaan  ini  akhirnya  membawa  kepada  kemerdekaan  kita  sekarang  yang membuktikan   perkongsian   kuasa   bukanlah   sesuatu   yang   mustahil   untuk dilakukan lebih-lebih lagi perkongsian yang membawa kebaikan kepada semua orang di persekitaran kita.
Selain itu, perkara yang harus kita lakukan untuk perpaduan kaum negara kita ialah dengan mengasingkan isu sensitif ini serta tidak mempolitikkan isu tersebut. Kerajaan terpaksa menggalas tanggungjawab yang besar untuk menyatu-padukan rakyat negara kita. Perkara ini amat berkait-rapat dengan menteri-menteri di negara kita yang suka menjadikan isu ini sebagai isu politik. Kita hendaklah sedar bahawa jika isu ini diangkat sebagai isu politik, akan menyebabkan perebutan kuasa antara kaum, atau lebih teruk lagi peperangan di dalam negara ini sendiri. Perkara ini dapat dilihat menerusi catatan Hng Hung Yong  iaitu, “In a multi-racial society, there will always be competition for status and rewards. But sensitive issues are different. They seek to operate beyond the framework of tolerance and accommodation which governs such competition. They are deliberately provocative and if allowed to fester, can lead to chaos and violence.” 

Jika dirujuk melalui catatan ini, Hng Hung Yong mengatakan jika isu perkauman dijadikan bahan politik, akan wujud satu persaingan yang tidak sihat yang berkemungkinan akan menyebabkan kekacauan dan peperangan.  Oleh itu, prinsip terbuka, realistik dan sederhana adalah formula dalaman yang perlu dihayati oleh semua orang terutama pemimpin politik.  Kita juga perlu mengambil tindakan undang-undang yang keras untuk membendung aktiviti yang bersifat sentimen perkauman, sekiranya setiap pemimpin tidak bijak mengawal ahli-ahli partinya dari dalam.
 Jika perkara ini tidak diambil berat, kemungkinan untuk menghadapi kekacauan atau peperangan adalah amat besar.
Pada masa yang sama, kita juga hendaklah membina satu pancang kemasyarakatan yang akan dipersetujui oleh semua kaum di Malaysia. Kita hendaklah sedar bahawa negara ini milik semua warganegara yang mendiaminya, bukan sebilangan penghuninya sahaja. Justeru, kita hendaklah menghindari sikap pilih kasih antara kaum. Dalam pancang kemasyarakatan ini, kita hendaklah bersikap adil tidak kira dari segi peluang ataupun kekayaan.Kita hendaklah menanam sikap terbuka kepada semua kaum. Kita tidak boleh mengangkatkan kaum kita sahaja. Jika perkara ini berterusan, bagaimana kita akan meyakinkan kaum lain untuk berkerjasama dengan kita nanti. Jadi kita hendaklah membina pancang kemasyarakatan yang akan diterima oleh semua kaum agar tidak terjadi perkara yang buruk pada masa hadapan.


Selain itu, pihak kerajaan hendaklah memperkukuhkan perpaduan antara kaum di negara ini. Keretakan dalam hubungan antara kaum ini hendaklah ditangani secara komprehensif.  
Antara jalan penyelesaian yang dapat kita lihat ialah melalui jabatan dan kementerian, dalam kerajaan, pihak yang secara langsung menguruskan isu perpaduan rakyat dan hubungan kaum ialah Jabatan Perpaduan dan Integrasi Nasional. Hampir   setiap tahun kerajaan memperuntukkanRM151 juta  untuk  menganjurkan  program-program  bagi merapatkan hubungan 26 juta rakyat negara yang berbilang etnik, budaya dan agama ini. Antara contoh yang dapat kita lihat ialah Progam Latihan Khidmat Negara,   PLKN. Walaupun program ini adakalanya mencetuskan sedikit kontroversi, namun telah dapat mencapai matlamatnya iaitu menyatupadukan remaja-remaja yang berbilang kaum di dalam satu pusat latihan.  Antara program lain yang dapat kita lihat ialah 
Tahun K-Komuniti, iaitu perkhidmatan maklumat komuniti Perpustakaan Negara Malaysia. Jikalau program-program seperti ini diteruskan, kemungkinan keretakan kaum dalam negara kita mungkin tidak akan berlaku.

Seperti mana yang kita sedia maklum, ibu bapa juga mempunyai peranan penting dalam mewujudkan bangsa Malaysia yang bersatu-padu. Ibu bapa mempunyai peranan penting dalam menyemai semangat perpaduan antara kaum dalam diri  anak-anak sejak kecil  lagi. Seperti kata pepatah Melayu lama, 'melentur buluh biarlah dari rebungnya'.  Dalam kehidupan seharian, ibu bapa sibuk mengejar kemewahan duniawi, lebih-lebih lagi di dalam dunia yang serba moden ini, sehingga lupa untuk menyemai semangat perpaduan antara kaum dalam diri anak-anak.  Hal ini menyebabkan anak-anak mula membuat persepsi sendiri apabila bertembung dengan kaum yang berlainan warna kulit, agama dan bahasa.Ibu bapa seharusnya sedar bahawa mereka merupakan model utama dalam kehidupan harian anak-anak.  Jika anak kita sendiri melihat ibu bapa mereka tidak pernah bertegur sapa dengan jiran kita yang berlainan kaum, bagaimana mereka pula akan mempraktikkannya di sekolah atau di tempat lain. Seperti kata pepatah Melayu 'mana tumpahnya kuah kalau tidak ke nasi'. Jadi sebagai ibu bapa hendaklah memupuk sikap keterkebukaan terhadap kaum lain dalam diri anak-anak.    Tidak lupa juga, kita hendaklah sentiasa menunjukkan contoh yang baik dengan kaum lain di hadapan anak-anak.

Namun demikian, tidak kurang juga ibu bapa yang tidak menggalakkan anak mereka bergaul dengan anak kaum lain walaupun anak mereka sendiri sudah menjalinkan persahabatan dengan kaum lain.
 Pemikiran ibu bapa ini boleh dianggap cetek kerana mereka terlalu banyak memikirkan sudut negatif daripada positif hasil perhubungan antara kaum ini. Terdapat segelintir ibu bapa beranggapan jikalau mereka membenarkan anak-anak mereka bergaul dengan kaum lain, anak mereka akan terpengaruh dengan budaya kaum tersebut.   Kita hendaklah mengubah pemikiran ibu bapa agar lebih positif. Ibu bapa hendaklah berfikir bahawa  perhubungan ini akan membawa kepada keamanan dan kemajuan negara.  Oleh itu, wajar dikikis persepsi segelintir ibu bapa yang menganggap perhubungan antara kaum ini tidak baik kerana ini mungkin akan mempengamhi generasi negara kita pada masa akan datang.  Kita hendaklah menekankan kepada ibu bapa bahawa perhubungan antara kaum adalah kunci utama keamanan dan kemajuan negara pada masa sekarang.  Kita juga hendaklah menekankan kepada ibu bapa bahawa keharmonian antara kaum bermula di rumah.
   Oleh itu, ibu bapa hendaklah menukar pandangan mereka terhadap kaum yang berlainan kerana pandangan ibu bapa adalah pandangan yang sentiasa diambil kira oleh anak-anak. 

Institusi pembelajaran sangat berperanan dalam mewujudkan perpaduan kaum ini. Sekolah merupakan rumah kedua bagi anak-anak yang bersekolah. Warga pendidik hendaklah mencuba sedaya-upaya untuk menyatupadukan pelajar yang pelbagai kaum ini.  Hakikatnya, 
di sekolah mahupun di universiti, mereka bergerak mengikut kelompok kaum masing-masing.  Para pendidik hendaklah banyak  mengadakan   program   yang   dapat   menyatukan   pelajar-pelajar   ini. Lebihkan program yang dapat membina perpaduan antara kaum di sekolah, dan adili  mereka  sewajarnya.  Jangan  lebihkan  kaum  sendiri  tatkala mengajar mahupun memberi pengadilan ketika memberi hukuman. Perlu diingat bahawa sikap tidak adil guru terhadap anak-anak murid yang berlainan kaum akan memberi mereka satu tanggapan buruk terhadap kaum lain. Oleh itu, para pendidik hendaklah sedar bahawa layanan yang berbeza antara guru dan anak murid mereka yang berlainan kaum akan mempengaruhi mereka dalam hubungan antara kaum. 
Pada masa yang sama, kita juga hendaklah memperbaiki sistem pendidikan negara kita.  Kita tidak menyedari bahawa sistem pendidikan kita tidak mendedahkan pelajar kepada budaya kaum lain.  Hal ini kerana tiada pendidikan yang mempunyai elemen untuk menggalakkan pelajar bergaul dengan kaum lain supaya mereka memahami budaya kaum lain.
 Para pendidik hendaklah sedar apakah matlamat utama sekolah. Jika berdasarkan Penyata Razak, antara objektif utama dasar pendidikan adalah untuk mencapai perpaduan.
 Secara realitinya, tiada sekolah yang memberikan keutamaan kepada perpaduan. Jikalau sekolah tidak berusaha untuk mencapai perpaduan dalam diri setiap pelajar, bagaimana pelajar akan menghormati dan memahami kaum lain.? Oleh itu, adalah tanggungjawab guru dan pihak sekolah untuk mencapai perpaduan antara kaum ini.
Ramai tokoh-tokoh berpendapat bahawa sejarah memainkan peranan penting dalam membina perpaduan negara. Bagi tokoh-tokoh terkenal, sesiapa yang tidak mengetahui  sejarah negara maka  mereka bakal mengulanginya. Seperti kata-kata hikmat George Santayana yang dipetik daripada bukunya, “Those who cannot remember the past are condemned to repeat it again."

Perlu diingat bahawa kita mempunyai sejarah lampau yang agak tragis akibat perpecahan antara kaum. Tanggal 13 Mei 1969 merupakan satu titik hitam dalam sejarah negara ini apabila kejadian rusuhan kaum hampir-hampir menghancurkan keutuhan negara. Tragedi 13 Mei telah mencerminkan ketidakpercayaan antara kaum akibat cara kehidupan mereka semasa zaman penjajah. Namun, akibat peristiwa inilah telah dijadikan sebagai tanda peringatan kepada generasi kini dan masa depan 
 Malaysia bahawa perpaduan dan kerjasama antara kaum adalah kunci kepada pembangunan dan keharmonian negara kita.

Pada keseluruhannya, semua pihak harus menggalas tanggungjawab masing-masing dalam mewujudkan bangsa Malaysia yang bersatupadu demi kesejahteraan negara.  Perpaduan adalah kunci  bagi mewujudkan kestabilan politik, ekonomi dan sosial negara.   Tanpa perpaduan, tidak mustahil Malaysia yang   dikenali    sebagai    negara   yang   aman   damai    dengan   kepelbagaian penduduknya musnah dan harapan serta Wawasan 2020 kerajaan tidak mencapai objektifnya. Justeru itu, semua pihak sepatutnya sama-sama memainkan tugas dan tanggungjawab masing-masing agar keamanan dan keharmonian negara yang amat kita cintai ini akan terus berkekalan dan dapat dinikmati oleh generasi akan datang.

